
சிறுவர் பராமரிப்பு்
சிறுவர் பராமரிப்பின் வகைகள்

இரு வகையான சிறுவர் 
பராமரிப்புக்கான செலவினங்களும் 
பரவலாக வேறுபடுகின்றன, மேலும் 
வெவ்வேறு சிறுவர் பராமரிப்பு 
நிலையங்களில் வெவ்வேறு விதிகள் 
காணப்படுகின்றன. உங்களுடைய 
சிறுவர் முழுநேரமும் கலந்துகொள்ள 
வேண்டும் என்று சில நிலையங்கள் 
கோருகின்றன. ஏனைய நிலையங்கள் 
பகுதி நேர, குறுகிய நேர (drop-in) 
சிறுவர் பராமரிப்பை வழங்குகின்றன. 
இவற்றுக்கு நீண்ட காத்திருப்புப் 
பட்டியல்கள் இருக்க முடியும்.

அனுமதிப்பத்திரம் பெற்ற சிறுவர் 
பராமரிப்பு

Day Nurseries Act (பாலர் பகற்பள்ளி 
சட்டம்) இன் கீழ், பத்து 
வயதுக்குட்பட்ட ஐந்துக்கும் மேற்பட்ட 
சொந்தக்காரரல்லாத சிறுவர்களைப் 
பராமரிக்கும் பராமரிப்பாளர்கள் கல்வி 
அமைச்சின் அனுமதிப்பத்திரத்தைப் 
பெற்றிருக்க வேண்டும். 
அனுமதிப்பத்திரம் பெற்ற சிறுவர் 
பராமரிப்பு நிலையங்கள் சுகாதாரம், 
பாதுகாப்பு, பராமரிப்பாளர் பயிற்சித் 
தரநிலைகளைப் பூர்த்தி செய்வதை 
உறுதிப்படுத்துவதற்காக அமைச்சின் 
பணியாளர்களால் வழக்கமாகச் 
சோதனையிடப்படுகின்றன. 
அனுமதிப்பத்திரம் பெற்ற சிறுவர் 
பராமரிப்பு ஒரு தனியார் வீட்டில், 
ஒரு பாடசாலையில், ஒரு சமூக 
நிலையத்தில் அல்லது ஒரு தனியான 
வசதியில் இருக்கலாம். சில 
அனுமதிப்பத்திரம் பெற்ற சிறுவர் 
பராமரிப்பு நிலையங்கள் தனியாருக்குச் 

சொந்தமானவையாகவும் 
ஏனையவை நிலையத்தை 
நடத்துவதற்குப் பெற்றோர் உதவுகின்ற 
கூட்டுறவு நிறுவனங்களாகவும் 
காணப்படுகின்றன.

சிறுவர் பராமரிப்பு விருப்பத்தேர்வுகளை 
Ministry of Education (கல்வி அமைச்சு) இன் 
ontario.ca இல் அல்லது findlink.at/childcare 
இல் அறிந்து கொள்க

அனுமதிப்பத்திரம் பெறாத சிறுவர் 
பராமரிப்பு

ஐந்து அல்லது அதற்கும் குறைவான 
சொந்தக்காரரல்லாத சிறுவர்களைத் 
தமது சொந்த வீட்டில் கவனித்துக்  
கொள்ளும் பராமரிப்பாளர்களுக்கு ஒரு 
அனுமதிப்பத்திரம் தேவையில்லை.

நீங்கள் அனுமதிப்பத்திரம் பெறாத 
சிறுவர் பராமரிப்பைத் தெரிவு செய்யும் 
போது, அது உங்களுடைய சிறுவர்க்குத் 
தகுந்த பராமரிப்பை வழங்கும் என்ற 
உங்களுடைய சொந்தத் தீர்மானத்தை 
நீங்கள் நம்பியிருக்க வேண்டும்.

சிறுவர் பராமரிப்பு 
உதவித்தொகைகள்

உங்களுக்கு சிறுவர் பராமரிப்புக்காகப் 
பணம் செலுத்த முடியாவிட்டால், 
நீங்கள் ஒரு உதவித்தொகைக்குத் 
தகுதியுடையவராக இருக்கலாம். 
அது பற்றி உங்களுடைய இணக்க 
ஆலோசகருடன் கதையுங்கள் அல்லது 
Ministry of Education (கல்வி அமைச்சு) ஐ 
ontario.ca இல் அல்லது findlink.at/payingchc இல் 
பார்வையிடுக

உமக்கு அருகிலுள்ள ஒரு இணக்க 
முகவரகத்தைக் கண்டறிவதற்கு, 

https://orientationontario.ca/en
https://www.ontario.ca/page/types-child-care
https://www.ontario.ca/page/types-child-care
https://www.ontario.ca/page/child-care-subsidies


services.settlement.org ஐப் பார்வையிடுக

CANADA CHILD BENEFIT (CCB) (கனடா 
சிறுவர் நலன்

CCB என்பது தகுதியுள்ள குடும்பங்களுக்கு 
18 வயதுக்குட்பட்ட பிள்ளைகளை 
வளர்ப்பதற்கான செலவுக்கு 
உதவவதற்கு வழங்கப்படும் வரியற்ற 
மாதாந்தக் கொடுப்பனவு ஆகும். 
ஒரு பிள்ளையின் முதன்மையான 
பராமரிப்புக்குப் பொறுப்பான 
எந்தவொரு நபரும் இந்த நலனைப் பெற 
முடியும்.

மேலும் தகவலுக்கு, servicecanada.gc.ca 
(சேவை) ஐப் பார்வையிடுக

ONTARIO EARLY YEARS CENTRES 
(ஒன்ராறியோ முன் பருவ 
மையங்கள்)

Early Years Centres (முன் பருவ 
நிலையங்கள்) எனப்படுவன 
மாகாணம் முழுவதும் காணப்படுகின்ற 
சமூக நிலையங்களில் உள்ள 
நிகழ்ச்சித்திட்டங்கள் ஆகும்.

பெற்றோரும் பராமரிப்பாளர்களும் 
தமது ஆறு வயதுக்குட்பட்ட 
சிறுவர்களை அரசாங்கத்தால் 
நிதியுதவி அளிக்கப்படும் இந்த 
நிலையங்களுக்கு விளையாடுவதற்கும் 
கற்றுக்கொள்வதற்கும் அழைத்து 
வர முடியும்,  அத்துடன் அவர்களும் 
சிறுவர்களுடன் கண்டிப்பாகச் 
சமூகமளிக்க வேண்டும். 
இந்நிலையங்கள் குடும்ப சேவைகள் 
பற்றிய தகவல்களையும் 
வழங்குகின்றன, அவற்றுக்குச் 
செல்வதற்கு எந்தக் கட்டணமும் இல்லை.

உமக்கு அருகிலுள்ள ஒரு நிலையத்தைக் 
கண்டறிவதற்கு, ServiceOntario ஐ 1-800-

268-1153 என்ற இலக்கத்தில் அழைக்குக 
அல்லது Ministry of Education (கல்வி 
அமைச்சு) ஐ oeyc.edu.gov.on.ca இல் அல்லது 
findlink.at/EarlyYearC இல் பார்வையிடுக

முழு நாள் முன்பள்ளி

ஒன்ராறியோ பொதுப் பாடசாலைகள் 
இப்போது நான்கு, ஐந்து வயதுப் 
பிள்ளைகளுக்கு முழு நாள் முன்பள்ளியை 
வழங்குகின்றன. பெரும்பாலான 
முன்பள்ளி  நிகழ்ச்சித்திட்டங்களில் 
ஒரு ஆசிரியர், ஒரு பிள்ளைப்பருவ 
கல்விபயிற்றுனர் ஆகிய இருவர் 
அடங்குவர். சில பாடசாலைகள் 
மு.ப. 7 முதல் பி.ப. 6 வரை 
முன்பள்ளி மாணவர்களுக்காகப் 
பாடசாலைக்கு முன்பு, பின்பு 
நிகழ்ச்சித்திட்டங்களையும் 
வழங்குகின்றன. முன்பள்ளி 
இலவசமானது, ஆனால் பெரும்பாலும் 
காத்திருப்புப் பட்டியல்களைக் 
கொண்டிருக்கும் முன்பு, பின்பு 
நிகழ்ச்சித்திட்டங்களில் தமது 
பிள்ளைகள் கலந்துகொள்வதற்காகக் 
குடும்பங்கள் ஒரு நியாயமான 
கட்டணத்தைச் செலுத்த வேண்டும்.

மேலதிக தகவல்களுக்காக, Ministry 
of Education (கல்வி அமைச்சு) ஐ 
edu.gov.on.ca இல் அல்லது findlink.at/full-dayK 
இல் பார்வையிடுக

முக்கிய குறிப்பு

ஒன்ராறியோவில் 
சிறுவர் பராமரிப்பின் 
இரு வகைகள் உள்ளன: 
அனுமதிப்பத்திரம் பெற்றது, 
அனுமதிப்பத்திரம் பெறாதது. 
நீங்கள் இந்த இரண்டு 
விருப்பத்தேர்வுகளையும் 
கருத்திற் கொள்ள வேண்டும், 
பின்னர் உங்களுடைய 
குடும்பத்திற்கு எது சிறந்தது 
என்பதைத் தெரிவு செய்ய 
வேண்டும

உங்களுக்குத் தெரியுமா?

பல சிறுவர் பராமரிப்பு 
நிலையங்கள் 
பராமரிப்பாளர்களை Early 
Childhood Education (ECE) (முன் 
பிள்ளைப்பருவக் கல்வி 
(ECE)) டிப்ளோமாக்களுடன் 
பணியமர்த்துகின்றன.

